
БАСПАСӨЗ – РЕЛИЗІ

«Қазақстан Республикасы Ұлттық Банкі Басқармасының 
кейбір қаулыларына валюталық реттеу және валюталық бақылау мәселелері бойынша
өзгерістер енгізу туралы» Қазақстан Республикасы Ұлттық Банкінің Басқармасы қаулысының жобасын әзірлеу туралы


2026 жылғы 30 қаңтар			  	                                               Астана қ.


Қазақстан Ұлттық Банкі «Қазақстан Республикасы Ұлттық Банкі Басқармасының кейбір қаулыларына валюталық реттеу және валюталық бақылау мәселелері бойынша өзгерістер енгізу туралы» Қазақстан Республикасы Ұлттық Банкінің Басқармасы қаулысының жобасын (бұдан әрі – жоба) әзірленгені туралы хабарлайды.
Бұл жоба «Қазақстан Республикасының кейбір заңнамалық актілеріне қаржы нарығын реттеу мен дамыту, байланыс және банкроттық мәселелері бойынша өзгерістер мен толықтырулар енгізу туралы» ҚР Заңына сәйкес келтіру мақсатында әзірленді, онда «Валюталық реттеу және валюталық бақылау туралы» ҚР Заңына өзгерістер енгізілген.
Қолма-қол ақшасыз шетел валютасын сатып алу және сату тәртібі өзгеріссіз қалып, ҚР Ұлттық Банкі Басқармасының 2019 жылғы 30 наурыздағы № 40 қаулысымен бекітілген ҚР-да валюталық операцияларды жүзеге асыру қағидалары регламенттелді.
Резидент заңды тұлғалардың Қазақстан Республикасының ішкі валюта нарығында қолма-қол ақшасыз шетел валютасын сатып алу сомасына қатысты шекті мән Ұлттық Банк Басқармасының жекелеген қаулысында бекітіледі.
Жобада есептілік нысандарын ҚР-да валюталық операцияларды мониторингтеу қағидаларынан ҚР-да валюталық операцияларды жүзеге асыру қағидаларына көшіру де көзделді. Валюталық бақылау агенттерінің валюталық операцияларды жүзеге асыру тәртібі нақтыланды. Халықаралық қаржы ұйымдарында ашылған резидент заңды тұлғалардың шоттарына мониторинг жүргізу тәртібі, сондай-ақ басқа да нақтылаушы және редакциялық түзетулер регламенттелді. 
[bookmark: _GoBack]Жобаға берілетін ақпараттық кестемен ашық нормативтік құқықтық актілердің: https://legalacts.egov.kz/npa/view?id=15753265 ресми интернет-порталында танысуға болады. 

